
FARMATSEVTIKA FAOLIYATI TO‘G‘RISIDAGI 
QONUNCHILIKNI BUZGANLIK UCHUN 

FUQAROLIK-HUQUQIY JAVOBGARLIK INSTITUTINI 
TAKOMILLASHTIRISH MASALALARI

Annotatsiya. Mazkur maqolada farmatsevtika faoliyati to‘g‘risidagi qonunchilikni buzganlik uchun 
fuqarolik-huquqiy javobgarlik institutini takomillashtirishning nazariy va amaliy masalalari tizimli tadqiq 
etilgan. Tadqiqot dolzarbligi mamlakatimizda sifatsiz dori vositalari iste’moli oqibatida yuzaga kelgan fojiali 
holatlar, farmatsevtika bozorining shiddatli o‘sishi hamda sohani xalqaro standartlarga muvo�iqlashtirish 
bo‘yicha belgilangan strategik vazifalar bilan asoslanadi. Qiyosiy-huquqiy metod yordamida Yevropa 
Ittifoqining Mahsulot javobgarligi direktivasi, Germaniya qonunchiligi, AQSH doktrinasi hamda Shvetsiya va 
Yaponiyaning dori vositalaridan yetkazilgan zararni qoplashga qaratilgan maxsus aybsiz sug‘urta modellari 
tahlil qilingan. O‘rganishlar natijasida milliy huquq tizimida farmatsevtik mahsulotlar iste’molchilari huquqlarini 
deliktual majburiyatlar orqali himoya qilish mexanizmlari yetarli emasligi aniqlangan. Tadqiqot yakunida 
O‘zbekiston Respublikasi Fuqarolik kodeksi va “Dori vositalari va farmatsevtika faoliyati to‘g‘risida”gi Qonunni 
takomillashtirishga qaratilgan ilmiy-amaliy takli�lar ishlab chiqilgan. Xususan, dori vositasi keltirgan zarar 
uchun ishlab chiqaruvchining maxsus qat’iy javobgarlik (strict liability) rejimini joriy etish, sudlarda jabrlanuvchi 
foydasiga isbot yukini yengillashtirish, farmatsevtika subyektlarining majburiy professional javobgarligini 
sug‘urtalash hamda iste’molchilar huquqlarini himoya qiluvchi kollektiv da’vo institutini huquqiy amaliyotga tatbiq 
etish masalalari asoslab berilgan.

Kalit so‘zlar: farmatsevtika faoliyati, fuqarolik-huquqiy javobgarlik, qat’iy javobgarlik, dori vositalari, isbot 
yuki, kollektiv da‘vo

ВОПРОСЫ СОВЕРШЕНСТВОВАНИЯ ИНСТИТУТА ГРАЖДАНСКО-ПРАВОВОЙ 
ОТВЕТСТВЕННОСТИ ЗА НАРУШЕНИЕ ЗАКОНОДАТЕЛЬСТВА О ФАРМАЦЕВТИЧЕСКОЙ 

Аннотация. В статье системно исследованы теоретические и практические вопросы 
совершенствования института гражданско-правовой ответственности за нарушение 
законодательства о фармацевтической деятельности. Актуальность исследования обусловлена 
трагическими случаями, вызванными потреблением недоброкачественных лекарственных 
средств в стране, стремительным ростом фармацевтического рынка, а также стратегическими 
задачами по приведению данной сферы в соответствие с международными стандартами. С 
использованием сравнительно-правового метода проанализированы Директива Европейского союза 
об ответственности за дефектную продукцию, законодательство Германии, доктрина США, а также 
специальные шведская и японская модели страхования без учёта вины, направленные на возмещение 
вреда, причинённого лекарственными средствами. В результате исследования установлена 
недостаточность механизмов защиты прав потребителей фармацевтической продукции 
посредством деликтных обязательств в национальной правовой системе. По итогам исследования 
разработаны научно-практические предложения, направленные на совершенствование Гражданского 
кодекса Республики Узбекистан и Закона «О лекарственных средствах и фармацевтической 
деятельности». В частности, обоснована необходимость введения специального режима строгой 
ответственности (strict liability) производителя за вред, причинённый лекарственным средством, 
облегчения бремени доказывания в пользу потерпевшего в судебном процессе, обязательного 
страхования профессиональной ответственности субъектов фармацевтической деятельности, а 
также внедрения в правоприменительную практику института коллективного иска в защиту прав 
потребителей.

Ключевые слова: фармацевтическая деятельность, гражданская ответственность, строгая 
ответственность, фармацевтические препараты, бремя доказывания, коллективный иск

ISSUES OF IMPROVING THE INSTITUTE OF CIVIL-LEGAL LIABILITY FOR VIOLATION OF 
LEGISLATION ON PHARMACEUTICAL ACTIVITIES

Askarov Jaloliddin Tuychievich, 
Acting Associate Professor of the Department of 

Entrepreneurship and Corporate Law, 
Tashkent State University of Law,

Doctor of Philosophy (PhD) in Law

Oqboeva Muborak Makhamadamin kizi,
Master’s Student, Tashkent State University of Law

Abstract. This article systematically examines theoretical and practical issues of improving the institution 
of civil liability for violations of legislation on pharmaceutical activities. The relevance of the study is justified 
by the tragic situations resulting from the consumption of low-quality medicines in our country, the rapid 
growth of the pharmaceutical market, and the strategic tasks set to align the industry with international 
standards. Using the comparative legal method, the Product Liability Directive of the European Union, 
German legislation, the US doctrine, and special no-fault insurance models of Sweden and Japan aimed at 
compensating for damage caused by medicines were analyzed. As a result of the study, it was found that the 
mechanisms for protecting the rights of consumers of pharmaceutical products through tort liabilities in 
the national legal system are insufficient. As a result of the study, scientific and practical proposals aimed 
at improving the Civil Code and the Law “On Medicines and Pharmaceutical Activities” were developed. In 
particular, the introduction of a special strict liability regime for the manufacturer for the damage caused by 
the drug, the easing of the burden of proof in favor of the victim in courts, the insurance of the mandatory 
professional liability of pharmaceutical entities, and the introduction of the institution of collective claims 
protecting the rights of consumers are justified.

Keywords: pharmaceutical activity, civil liability, strict liability, medicines, burden of proof, class action

Kirish
Farmatsevtika sohasi inson hayoti va sog‘-

lig‘i bilan bevosita bog‘liq, eng yuqori darajada 
tartibga solinishi zarur bo‘lgan iqtisodiy faoliyat 
turlaridan biridir. O‘zbekiston Respublikasining 
farmatsevtika bozori 2024-yil sentabr holatiga 
20,345 trln so‘mga yetdi va MDH mamlakatlari 
ichida eng tez – yiliga 13 foiz o‘sish sur’atini 
namoyon etdi (Health Resources and Services 
Administration, 2025). Mamlakatda 13 000 dan 
ortiq dorixona faoliyat yuritmoqda, dorixona sav-
dosi hajmi 24,8 trln so‘mga yetdi, retsept bo‘yicha 
beriladigan dorilar bozorning 76 foizini tashkil 
etmoqda; ayni paytda dorivor vositalarning 87 
foizi import qilinadi (Health Resources and Servi-
ces Administration, 2025) – bu fuqarolik-huquqiy 
javobgarlik institutining transchegaraviy tabiati 
va xorijiy ishlab chiqaruvchilarga qarshi da’vo 
qo‘zg‘atish mexanizmlari yetarli rivojlanmaganli-
gini alohida muammo sifatida qo‘yadi.

Tadqiqotning maxsus dolzarbligi 2022-yil 
22-dekabridan 2023-yil yanvariga qadar O‘zbe-
kistonda yuz bergan “Doc-1 Max” siropi fojiasi 
bilan bog‘liq. Hindistonning “Marion Biotech” 
kompaniyasi ishlab chiqargan ushbu siropda 
dietilen glikol va etilen glikolning ruxsat etilgan 
miqdordan taxminan 300 marta yuqori miqdorla-
ri aniqlangan. Davlat ayblovchisi 2024-yil 10-yan-
var majlisida 68 nafar bolaning vafotini, 16 nafar 
bolaning nogiron bo‘lib qolishini va yana 2 nafar 
bolaning yengilroq shikastlanishini tasdiqladi 
(Kun.uz, 2024). Toshkent shahar sudi 2024-yil-
ning oxirida 21 nafar sudlanuvchini aybdor deb 
topdi va “Quramax Medical” MChJ direktori Singh 
Raghvendra Pratar 20 yilga ozodlikdan mahrum 
etildi; jabr ko‘rgan oilalar va davlat byudjetiga 
75,6 mlrd so‘m miqdorida moddiy zarar undirildi. 
2024-yil 3-iyulda Toshkent shahar apellyatsiya 
sudi yetti sudlanuvchining hukmini o‘zgartirmas-
dan qoldirdi (AKIpress News Agency, 2024).

Bu fojia bir qator institutsional bo‘shliqlarni 
ochib berdi: birinchidan, mahalliy importchi 
va xorijiy ishlab chiqaruvchi o‘rtasidagi javob-
garlik zanjiri yetarli tartibga solinmaganligi; 
ikkinchidan, qabul qiluvchi mamlakat regulya-
torining boshqa davlatda ro‘yxatdan o‘tgan dori 
vositasini klinik sinovsiz ro‘yxatga olish tarti-
bining xav�liligi; uchinchidan, jabrlanuvchilar-
ning jinoiy ish doirasidan tashqarida samarali 
fuqarolik-huquqiy mexanizmlardan foydalana 

olmasligi. Mazkur holat O‘zbekiston qonunchi-
ligida farmatsevtika sohasiga moslashtirilgan 
maxsus mahsulot javobgarligi (product liability) 
rejimini joriy etish zarurligini yorqin namoyon 
qildi.

Mavzuning institutsional jihatdan dolzarbligi 
O‘zbekiston Respublikasi Prezidenti tomonidan 
2026-yil 5-mayda qabul qilingan uchta strategik 
hujjat – “Tibbiyot sohasida xususiy sektorni 
qo‘shimcha qo‘llab-quvvatlash chora-tadbirlari 
to‘g‘risida”gi Farmon (President of the Republic 
of Uzbekistan, 2026a), “Tibbiyot sohasida ko‘r-
satilayotgan xizmatlar sifatini oshirish bo‘yicha 
qo‘shimcha chora-tadbirlar to‘g‘risida”gi qaror 
(President of the Republic of Uzbekistan, 2026b) 
hamda “Sog‘liqni saqlash tizimida boshqaruv 
samaradorligini oshirish chora-tadbirlari 
to‘g‘risida”gi Farmon (President of the Republic 
of Uzbekistan, 2026c) bilan bevosita bog‘liq. 
Birinchi Farmonda 2030-yilga qadar nodavlat 
tibbiyot tashkilotlari ulushini 30 foizga yetkazish, 
transplantatsiya kabi yuqori xav�li faoliyat tur-
lariga ruxsat berish va shu munosabat bilan “be-
morlarning hayoti va sog‘lig‘iga yetkazilgan zarar 
uchun kompensatsiya to‘lab berish masalalari”ni 
belgilash vazifasi qo‘yilgan (President of the 
Republic of Uzbekistan, 2026a). Qaror esa bar-
cha mulkchilik shaklidagi tibbiyot tashkilotlari 
uchun yagona litsenziya talablari va xalqaro ak-
kreditatsiya tizimini joriy etishni nazarda tutadi 
(President of the Republic of Uzbekistan, 2026b). 
Bu strategik yo‘nalish farmatsevtik mahsulot va 
tibbiy xizmat uchun maxsus fuqarolik-huquqiy 
javobgarlik instituti zarurligini oshiradi, chunki 
xususiy sektor ulushining oshishi bilan birga, 
jabrlanuvchilarning ishonchli huquqiy himoya 
mexanizmlariga ehtiyoji ham proporsional ra-
vishda kuchayadi.

Xalqaro miqyosda Jahon sog‘liqni saqlash 
tashkiloti (JST) hisob-kitoblariga ko‘ra, kam va 
o‘rta daromadli mamlakatlarda muomaladagi 
tibbiy mahsulotlarning kamida 10,5 foizi sifatsiz 
yoki qalbakilashtirilgan, ushbu mamlakatlar bun-
day mahsulotlarga har yili taxminan 30,5 milliard 
AQSH dollari sar�laydi. Sifatsiz va qalbakilashtiril-
gan tibbiy mahsulotlar global tahdid sifatida JST 
tomonidan qayd etilmoqda (World Health Orga-
nization, 2024). Mahsulot javobgarligi sug‘urtasi 
bozori 2024-yilda 10,55 mlrd dollarni tashkil 
etgan va 2033-yilga borib 17,45 mlrd dollarga 

yetishi tahmin qilinmoqda (Veri�ied Market Re-
ports, 2024).

Mahsulot javobgarligi nazariyasining funda-
mental asoslari M.A. Gaystfeld tomonidan “Strict 
Products Liability 2.0” maqolasida (Geistfeld, 
2020) va “Principles of Products Liability” mono-
gra�iyasida (Geistfeld, 2020), shuningdek, J.C.P. 
Goldberg va B.C. Zipurski tomonidan “The Easy 
Case for Products Liability” maqolasida va “Re-
cognizing Wrongs” monogra�iyasida ishlab chiqil-
gan (Goldberg & Zipursky, 2020). Yevropa kon-
tekstida G. Xauells va K. Tvigg-Flesner (Howells & 
Twigg-Flesner, 2024), K. Xojis (Hodges, 2014), G. 
Vagner (Wagner, 2002) tadqiqotlari hal qiluvchi 
ahamiyatga ega. Farmatsevtika sohasidagi nemis 
maxsus rejimi A. Shpikhof va E. Doych tomonidan 
“Medizinrecht” monogra�iyasida tizimli tahlil 
qilingan (Deutsch & Spickhoff, 2014). Aybsiz 
kompensatsiya tizimlari V. Ulfbek, M. Xart-
lev va M. Shuls (Ul�beck et al., 2012) hamda M. 
Mello ishlarida o‘rganilgan. Sun’iy intellektning 
farmatsevtikadagi javobgarlik masalalariga ta’siri 
W. Prays II, S. Gerke va I. Koen tadqiqotlarida yo-
ritilgan (Price et al., 2022). Rossiya farmatsevtika 
huquqi A. Moxov tomonidan mustaqil tarmoq si-
fatida nazariy asoslangan (Mokhov, 2017). O‘zbek 
huquqshunosligida farmatsevtik javobgarlikning 
maxsus tahlili amalda yo‘q, bu ushbu maqolaning 
ilmiy yangiligini ta’minlaydi.

Metodlar
Maqolada quyidagi ilmiy bilim metodlari qo‘l-

lanilgan. Qiyosiy-huquqiy metod – O‘zbekiston, 
Germaniya, AQSH, Fransiya, Shvetsiya, Yaponiya 
va Rossiya farmatsevtika javobgarlik rejimlarini 
taqqoslash uchun (functional comparative law). 
Tarixiy-huquqiy metod 1957–1961-yillardagi 
Contergan/Talidomid fojiasidan 2024-yilgacha 
bo‘lgan farmatsevtika javobgarligi institutining 
evolyutsiyasini kuzatish uchun. Formal-yuridik 
(dogmatik) metod O‘zbekiston Fuqarolik ko-
deksining zararni qoplash bilan bog‘liq bo‘lgan 
moddalari (Republic of Uzbekistan, 1997), “Dori 
vositalari va farmatsevtika faoliyati to‘g‘risida”gi 
2016-yil 4-yanvardagi O‘RQ–399-son Qonun 
(2024-yil 30-may O‘RQ-928 bilan o‘zgartirilgan) 
(Republic of Uzbekistan, 2016), 2026-yil 5-may-
dagi Prezident Farmonlari va qarori (President of 
Uzbekistan, 2026a, 2026b, 2026c), Vazirlar Mah-
kamasining 2017-yil 6-aprel 185-son qarori, Oliy 
sud Plenumining 2000-yil 28-aprel 7-son qarori 

normalarini tadqiq qilish uchun ishlatildi. Kazu-
istik metod – Vioxx (Merck MDL 1657, 4,85 mlrd 
USD), Mediator (Servier, 415 mln €), Doc-1 Max
(Toshkent, 75,6 mlrd so‘m), Zantac (GSK 2,2 mlrd 
USD), Purdue Pharma (7,4 mlrd USD) ishlari tahlil 
qilish uchun qo‘llanildi. Statistik metod – IQVIA, 
Proxima Research, HRSA, WHO ma’lumotlari 
umumlashtirish uchun foydalanildi.

Natijalar
Mahsulot javobgarligi doktrinasining asosi va 

qat’iy javobgarlik instituti. Zamonaviy farmatsev-
tika javobgarligi instituti tarixiy jihatdan ikki to‘l-
qin ta’sirida shakllangan. Birinchisi, Kaliforniya 
Oliy sudi sudyasi R. Treynor tomonidan yozilgan 
Greenman v. Yuba Power Products, Inc. (59 Cal. 
2d 57, 377 P.2d 897) ishi boʻlib, unda ifodalangan 
klassik formulaga koʻra, ishlab chiqaruvchi ke-
yingi tekshiruvlarsiz isteʼmolchiga yetib borgan 
nuqsonli mahsulot keltirgan zarar uchun aybsiz 
delikt javobgarligini (qatʼiy javobgarlikni) zim-
masiga oladi. Bu qoidaning farmatsevtika javob-
garligi uchun kontseptual ahamiyati shundaki, 
u shartnomaviy kafolat (warranty) konstruksi-
yasidan to‘g‘ridan to‘g‘ri delikt javobgarligiga, 
mas’uliyatni iste’molchidan ishlab chiqaruvchiga 
o‘tkazadi.

M. Gaystfeld o‘zining “Strict Products Liability 
2.0” tushunchasida (Geistfeld, 2020) zamonaviy 
AQSh sudlari “consumer expectations” testi va 
“risk-utility” testini birlashtirgan kompleks rejim 
qo‘llashlarini asoslagan. Restatement (Third) of 
Torts: Products Liability esa nuqsonlarning uch 
tiplik tasni�ini: ishlab chiqarish nuqsoni (ma-
nufacturing defect), loyihaviy nuqson (design 
defect), ogohlantirmaslik (failure-to-warn defect) 
taklif etgan (American Law Institute, 1998). 
Goldberg va Zipurskilarning �ikricha, qat’iy 
mahsulot javobgarligi iqtisodiy samaradorlik 
nuqtayi nazaridan emas, balki “civil recourse 
theory” fuqaroviy qarshi javob nazariyasi or-
qali oqlanadi: jabrlanuvchi sud orqali nuqsonli 
mahsulot ishlab chiqargan kompaniyaga qarshi 
himoyalangan da’vo huquqiga ega bo‘lishi kerak 
(Goldberg & Zipursky, 2020). Yevropa  Ittifoqi-
ning 2024/2853-sonli yangi direktivasi. 2024-yil 
23-oktabrda Yevropa Parlamenti va Kengashi-
ning nuqsonli mahsulotlar uchun javobgarlik 
to‘g‘risidagi (EU) 2024/2853-sonli direktivasi 
qabul qilindi va 2024-yil 18-noyabrda Of�icial 
Journal of the European Unionda nashr etildi. 

Direktiva 2024-yil 8-dekabrda kuchga kirdi va 
1985-yildagi 85/374/EEC direktivani 2026-yil 
9-dekabrdan boshlab bekor qiladi. A’zo davlatlar 
transpozitsiya uchun shu sanagacha vaqtga ega 
(European Medicines Agency, 2024).

Direktiva farmatsevtika sohasi uchun beshta 
tub yangilik kiritadi. Birinchidan, “mahsulot” 
tushunchasi 4-moddada kengaytirilgan: dasturiy 
ta’minot (jumladan, sun’iy intellekt tizimlari), ra-
qamli ishlab chiqarish fayllari va raqamli xizmat-
lar endi mahsulot maqomini oladi. Ikkinchidan, 
javobgarlikning subyektlar doirasi 8-moddada 
kengaytirildi: ishlab chiqaruvchi YI hududidan 
tashqarida bo‘lsa, javobgarlik kaskadli tarzda 
importchi – vakolatli vakil – ful�illment xizmati 
provayderi – onlayn platforma operatori bo‘yicha 
o‘tadi. Mahsulotni “muhim darajada o‘zgartirgan” 
har qanday shaxs ham qat’iy javobgarlik subyekti 
hisoblanadi.

Uchinchidan, isbot yuki qat’iy yengillashtirildi 
(10-modda). Sud quyidagi hollarda nuqsonni 
va sababiy bog‘liqlikni prezumpsiya qiladi: (a) 
sudlanuvchi sud talabiga binoan dalillarni oshkor 
etmasa; (b) majburiy xavfsizlik talablari buzilgan 
bo‘lsa; (v) jabrlanuvchi mahsulotning texnik yoki 
ilmiy murakkabligi tufayli isbotlashda ortiqcha 
qiyinchilikka duch kelsa. Direktivaning 48-bandi-
da tibbiyot mahsulotlari va innovatsion tibbiy us-
kunalar bunday qoidaning yaqqol misoli sifatida 
ko‘rsatilgan (Niehoff & Hilger, 2025). To‘rtinchi-
dan, da’voni qo‘zg‘atish muddati standart 10 yil-
dan, latent zarar holatida 25 yilgacha uzaytirildi 
(17-modda). Beshinchidan, 1985-yil direktivada 
bo‘lgan minimal zarar miqdori (€500) va maksi-
mal javobgarlik chegarasi olib tashlandi.

Xauells va Tvigg-Flesnerlarning (Howells 
& Twigg-Flesner, 2024) ta’kidlashicha, yangi 
direktiva “consumer-friendly regime” yaratadi. 
Ayni paytda, Germaniya o‘zining 1978-yildan 
amal qilib kelayotgan Arzneimittelgesetz 84§ va 
undan keyingi paragra�larini saqlab qoladi, chun-
ki 2024/2853 direktivaning 2(4)(d)-moddasi 
1985-yilgacha mavjud bo‘lgan milliy farmatsevti-
ka javobgarlik rejimlarini saqlab qolish imkonini 
beradi (Taylor Wessing, 2025).

Germaniya tajribasi: Arzneimittelgesetz 84§ 
va Talidomid merosi. Germaniya farmatsevtika 
javobgarligi 1957–1961-yillardagi Talidomid
(Contergan) fojiasidan keyin shakllangan: “Chemie 
Grünenthal” kompaniyasining uxlatuvchi vosita-

sidan qariyb 12 000 ga yaqin chaqaloq deformat-
siyalar bilan tug‘ilgan, taxminan 2 000 chaqaloq 
vafot etgan. Bu fojia 1976/1978-yilgi Arzneimittel-
gesetz (AMG) qabul qilinishiga sabab bo‘ldi.

AMG 84§ farmatsevtik tadbirkorga qat’iy 
javobgarlik (Gefährdungshaftung) yuklaydi: 
aybdorlikdan qat’i nazar, dori vositasi maqsadli 
foydalanishda kutilgan terapevtik foydadan 
yuqori darajadagi zararli ta’sir ko‘rsatsa yoki 
etiketka, qo‘llanma yoki Mutaxassis ma’lumotlari 
(Fachinformation) talablari buzilsa, korxona 
javob beradi. AMG 84-§(2) sababiyat prezump-
siyasini joriy etadi: agar dori vositasi konkret 
holatda zararni keltirib chiqarish qobiliyatiga ega 
bo‘lsa, sababiy bog‘liqlik prezumpsiya qilinadi va 
isbot yuki ishlab chiqaruvchiga o‘tadi. AMG 84a§ 
esa jabrlanuvchiga ishlab chiqaruvchi va regul-
yator organdan ma’lumot olish huquqini beradi 
– bu hatto 2024/2853 direktivaning oshkor etish 
talablaridan ham ko‘lamliroqdir (International 
Comparative Legal Guide, 2026). AMG 88-§ bo‘-
yicha javobgarlik chegarasi bir holatda 600 000 
yevro yillik renta, ko‘p shaxslar zararlangan holda 
120 mln yevro bilan cheklangan, va AMG 94-§ 
farmatsevtik tadbirkordan majburiy mas’uliyat 
sug‘urtasini talab qiladi (Wagner, 2002). Bu ne-
mis modeli farmatsevtikada qat’iy javobgarlik + 
isbot yukini yengillashtirish + majburiy sug‘urta 
uchligini namoyon qiladi va o‘zbek qonun chiqa-
ruvchisi uchun eng yaqin va mantiqiy namuna 
hisoblanadi.

Skandinaviya modeli. Shvetsiya 1975-yilda 
dunyoda birinchilardan bo‘lib Shifokor aybisiz 
bemorga yetkazilgan zararni qoplash sug‘urtasi 
(no-fault patient injury insurance) tizimini joriy 
qildi va 1978-yildan dori vositalari uchun maxsus 
Läkemedelsförsäkringen sxemasi ishlay boshladi. 
Ul�bek va boshqalarning ta’kidlashicha, Skandina-
viyada sug‘urta asosidagi tizim oddiy delikt huqu-
qi qoidalarini tibbiy huquqbuzarlik (malpraktis) 
ishlarida deyarli butunlay almashtirgan (Ul�bec-
ket al., 2012). Shvetsiya farmatsevtika kompani-
yalarining 98 foizi bu sxema a’zosi: jabrlanuvchi 
nuqsonni isbot qilish o‘rniga faqat dori vositasi va 
zarar o‘rtasidagi sababiy bog‘liqlikni ko‘rsatishi 
yetarli, kompensatsiya esa standart jadvallar aso-
sida hisoblanadi. Daniya 1992-yildan, Norvegiya 
1998-yildan, Finlyandiya 1987-yildan, Islandiya 
2001-yildan o‘xshash sxemalar bilan ishlamoqda. 
Mungwira va boshqalarning JST miqyosidagi tah-

lilida 2018-yil holatida 25 yurisdiksiyada vaksina 
yoki dori uchun aybsiz (no-fault) kompensatsiya 
dasturlari mavjudligini aniqlagan (Mungwira et 
al., 2020).

AQSHda VICP va vaksina ishlab chiqaruv-
chilarining maxsus rejimi. 1986-yilda AQSH 
Kongressi Bolalikdagi vaksinalar tufayli yetka-
zilgan zararni qoplash to‘g‘risidagi milliy qonun 
(National Childhood Vaccine Injury Act –NCVIA) 
ni qabul qildi, chunki DPT vaksinasi bo‘yicha 
sud da’volari shu darajaga yetdiki, ko‘plab ishlab 
chiqaruvchilar bozordan chiqib keta boshladilar 
va vaksina ta’minoti xavf ostida qoldi. NCVIA aso-
sida tashkil etilgan Vaksinalar tufayli yetkazilgan 
zararni qoplash milliy dasturi (National Vaccine 
Injury Compensation Program – VICP) har bir 
vaksina dozasidan undiriladigan 0,75 dollarlik 
aksiz solig‘i orqali moliyalashtiriladigan ishonch 
fondi (trust fund) mexanizmiga asoslanadi. 
HRSA ma’lumotlariga ko‘ra, 1988-yildan boshlab 
VICPga 28 991 ta da’vo topshirilgan, ulardan 
12 339 tasi qondirilgan; 2025-yil sentabriga qadar 
dasturning umumiy to‘lovlari 5,4 mlrd dollarga 
yaqinlashdi ( Health Resources and Services 

Administration, 2025). Ayni paytda COVID-19 
pandemiyasi davrida CICP orqali 13 764 ta da’vo-
ning faqat 67 tasi qondirishga loyiq deb topilgan, 
bu CICPning VICPga nisbatan ancha samarasiz 
ekanligini ko‘rsatadi.

Dori vositalarining nojo‘ya ta’siridan jabr 
ko‘rganlarga yordam ko‘rsatish tizimi (Adverse 
Drug Reaction Sufferings Relief System). Yaponi-
yada 1980-yilda Talidomid va Kinoform (SMON) 
fojialari ortidan Adverse Drug Reaction Relief 
System tashkil qilingan. PMDA ma’lumotlariga 
ko‘ra, 1980-yildan 2022-moliyaviy yili oxirigacha 
29 014 nafar jabrlanuvchi nafaqa olish huqu-
qiga ega bo‘lgan (Pharmaceuticals and Medical 
Devices Agency, 2023). Bu tizim dori vositasini 
bozorga chiqarishga ruxsatnoma (marketing 
authorization) egalarining badallari bilan moli-
yalashtiriladi va aybdor sifatida emas, balki ijti-
moiy javobgarlik (social responsibility) tamoyili 
asosida ishlaydi.

Yirik xalqaro farmatsevtika sudlov ishlari. 
Mahsulot javobgarligi institutining iqtisodiy 
o‘lchami nihoyatda kattadir. Jadvalda eng yirik 
so‘nggi farmatsevtika kelishuvlari taqdim etilgan.

Jadval
Yirik xalqaro farmatsevtika sudlov ishlari va kelishuvlari (2007–2025-yillar)

Ish nomi Yili Summa Mohiyati

Vioxx (Merck) MDL 1657 2007 4,85 mlrd USD 60 000 ga yaqin yurak xuruji va insult, COX-2 inhibitor

Bextra (P�izer) 2009 2,3 mlrd USD Off-label marketing

Zantac (GSK) 2024 2,2 mlrd USD 80 000 da’vo, ranitidin / NDMA kanserogen (Fierce 
Pharma, 2024)

Mediator (Servier) 2023 415 mln € + 180 mln € Ben�luorex, 1 500–2 100 vafot, Paris apellyatsiya sudi

Doc-1 Max (Marion Biotech) 2024 75,6 mlrd so‘m 68 nafar bola vafoti, Toshkent shahar sudi

Talc / Johnson & Johnson 2024 8 mlrd USD (taklif) 62 000+ tuxumdon saratoni da’vosi

Purdue Pharma / Sackler 2025 7,4 mlrd USD Opioid epidemiyasi, OxyContin

Bu kelishuvlarning umumiy hajmi (taxminan 
30 mlrd dollardan ortiq) shuni ko‘rsatadiki, 
farmatsevtika javobgarligi institutining samarali 
ishlashi millardlab dollar miqyosidagi kompen-
satsiyalarni ta’minlay oladi. Ayni paytda, Doc-1 
Max ishidagi 75,6 mlrd so‘mlik (taxminan 6 mln 
AQSh dollari) zarar miqdori xalqaro standart-
larga nisbatan juda kichik. Bu o‘zbek modelida 
ma’naviy zarar (non-pecuniary loss) kompensat-
siyalarining yetarlicha ishlamasligini ko‘rsatadi.

EU 2020/1828 (kollektiv da’volar) va EU 
536/2014 (klinik tadqiqotlar). 2020-yil 25-no-
yabrdagi 2020/1828-sonli direktiva (Repre-
sentative Actions Directive) iste’molchilarning 
kollektiv manfaatlarini himoya qilish uchun 
“quali�ied entities” tomonidan injunktiv hamda 
zararni qoplash chorasi yo‘lidagi vakillik da’vola-
rini barcha a’zo davlatlarda ta’minlashni majbur 
qiladi (Council of the European Union, 2020). 
Italiya bu direktivani 2023-yil 28-son qonun 

bilan transpozitsiya qildi; transchegaraviy ish-
larda vakolatli subyekt ro‘yxatini avtomatik tan 
olish mexanizmi ishlamoqda (DLA Piper, 2023). 
Bu O‘zbekiston uchun farmatsevtika sohasidagi 
ommaviy delikt holatlarda qo‘llaniladigan model 
bo‘la oladi. Doc-1 Max holatida agar ushbu me-
xanizm mavjud bo‘lganda, 86 ta jabrlangan oila 
bitta vakillik da’vosi orqali huquqlarini himoya 
qila olar edi. EU 536/2014-sonli klinik tadqiqot-
lar reglamenti 76-moddasi a’zo davlatlarni klinik 
tadqiqotlarda ishtirok etgan shaxslarga zarar yet-
kazilgan taqdirda kompensatsiya tizimi (sug‘urta, 
kafolat yoki shunga o‘xshash mexanizm) shaklida 
ta’minlashga majbur qiladi.

Sun’iy intellekt va farmatsevtika javobgarligi.
AQSH FDA 2025-yil 7-yanvarda “Considerations 
for the Use of Arti�icial Intelligence to Support 
Regulatory Decision-Making for Drug and Bio-
logical Products” loyiha qo‘llanmasini chiqardi 
va unda 7 bosqichli ishonchlilikni baholash 
tizimini (credibility assessment framework) 
taklif qildi (U.S. Food and Drug Administration, 
2025). EMA esa 2024-yil 9-sentabrda CHMP/
CVMP/83833/2023-sonli “Re�lection paper on 
the use of Arti�icial Intelligence (AI) in the me-
dicinal product lifecycle” yakuniy hujjatini qabul 
qildi; unda risk-based (riskka asoslangan) va 
human-centred (inson manfaati birinchi o‘rinda 
turuvchi) yondashuv talab qilingan (European 
Medicines Agency, 2024). Prise va boshqalarning 
ko‘rsatishicha, SI tibbiyotda nafaqat shifokorlar 
va shifoxonalar, balki SI dasturchilari uchun ham 
javobgarlik manbaiga aylanmoqda (Price et al., 
2022); 2024/2853 direktivaning SI tizimlarini 
“mahsulot” ta’ri�iga kiritishi bu uch o‘lchamli 
javobgarlikni huquqiy jihatdan amaliyotga tatbiq 
etadi.

Rossiya tajribasi va MDH. Rossiya Federatsi-
yasi fuqarolik kodeksining 1095–1098-moddalari 
mahsulot kamchiliklari uchun delikt javobgar-
ligini tartibga soladi; 2010-yil 12-apreldagi 
61–FZ “On circulation of medicines” qonuni esa 
Farmatsevtika regulyatori (pharmaceutical 
regulator) funksiyalarini belgilaydi. 2019-yil 
18-iyuldagi 191-FZ federal qonuni bilan birinchi 
marta jismoniy shaxslar tomonidan fuqarolik 
protsessual kodeksining 244.20-moddasi asosida 
jamoaviy da’volari kiritish imkoniyati paydo bo‘l-
di. A. Mokhov (2017) bunga “farmatsevtik huquq”ni 
alohida tarmoq sifatida shakllantirish kerakligi 

haqidagi nazariy takli�ini taqdim etgan. Rossiya 
tajribasining kamchiligi shundaki, jamoaviy da’vo 
mexanizmi ixtiyoriy rozilik modelida qurilgan va 
sust ishlamoqda. 2019-yildan beri farmatsevtika 
sohasida hech qanday yirik kollektiv da’vo qondi-
rilgan emas.

O‘zbekiston qonunchiligining mavjud holati 
va bo‘shliqlar. O‘zbekistonda farmatsevtika 
faoliyatini tartibga soluvchi asosiy normativ-hu-
quqiy hujjatlar quyidagilardir: 2023-yil yangi 
tahriridagi Konstitutsiya, Fuqarolik kodeksining 
fuqarolik-huquqiy javobgarlik va zararni qoplash 
bilan bog‘liq moddalari ( Republic of Uzbekistan, 
1997), “Dori vositalari va farmatsevtika faoliyati 
to‘g‘risida”gi Qonun (Republic of Uzbekistan, 
2016), 2026-yil 5-maydagi Prezident Farmonlari 
va qarori (President of the Republic of Uzbe-
kistan, 2026a, 2026b, 2026c), Vazirlar Mahka-
masining 2017-yil 6-aprel 185-son qarori, Oliy 
sud Plenumining 2000-yil 28-aprel 7-son qarori, 
Ma’muriy javobgarlik to‘g‘risidagi kodeksning 
165¹-moddasi.

Mavjud rejimdagi asosiy bo‘shliqlarni quyida-
gicha umumlashtirish mumkin. Birinchi, Fuqaro-
lik kodeksining 1006–1022-moddalari sog‘liqqa 
zarar yetkazish institutining umumiy normalarini 
belgilasa-da, farmatsevtik mahsulot uchun max-
sus qat’iy javobgarlik (strict liability) rejimi yo‘q. 
1017–1020-modda “tovar yoki xizmatlarning 
kamchiligi tufayli zarar yetkazganlik uchun ja-
vobgarlik” mavzusiga bag‘ishlangan, ammo dori 
vositasining xav�li xususiyatlari, yo‘riqnomada 
ko‘rsatilmagan holatlarda foydalanish, malakali 
mutaxassis doktrinasi kabi spetsi�ik holatlar 
tartibga solinmagan. Ikkinchi, isbot yuki to‘liq 
jabrlanuvchining zimmasidadir. AMG 84(2)-§ 
ga o‘xshash sababiyat prezumpsiyasi yoki AMG 
84a-§ga o‘xshash dalillarni oshkor etish huquqi 
mavjud emas. Doc-1 Max ishida bu kamchilik 
yaqqol namoyon bo‘ldi, jabrlangan oilalar “Mari-
on Biotech”ning ichki sifat nazorati hujjatlariga 
to‘g‘ridan to‘g‘ri kira olmagan.

Uchinchi, farmatsevtik tadbirkorlar uchun 
majburiy professional javobgarlik sug‘urtasi mav-
jud emas (Germaniya  AMG 94-§ da bu majburiy 
va minimal qoplash 120 mln yevro). Dorixonalar 
va distributorlarning fuqarolik javobgarligi 
sug‘urtasi ham qonunda majburiy talab sifatida 
ko‘zda tutilmagan. To‘rtinchi, kollektiv da’vo 
(class action / representative action) instituti 

rivojlanmagan. Doc-1 Max kabi ommaviy delikt 
holatlarida har bir oila alohida da’vo qilishga maj-
bur. Bu jarayonni iqtisodiy jihatdan amalga oshi-
rib bo‘lmaydi. Beshinchi, klinik tadqiqotlar uchun 
majburiy sug‘urta talabi yo‘q (EU 536/2014 ga 
o‘xshash mexanizm). Oltinchi, vaksina shikastla-
nishi uchun maxsus aybsiz kompensatsiya dastu-
ri yo‘q (AQSH VICP, Yapon PMDA, Skandinaviya 
Pharmaceutical Insurance kabi).

Muhokama
Tadqiqot natijalari shuni ko‘rsatadiki, far-

matsevtika javobgarligi instituti dunyoda uchta 
asosiy modelda rivojlanmoqda. Birinchi model 
kontinental nemis modeli (Arzneimittelgesetz 84-
§) farmatsevtika mahsulotlari uchun maxsus qo-
nunchilikka asoslangan qat’iy javobgarlik, sababi-
yat prezumpsiyasi, dalillarni oshkor etish huquqi, 
javobgarlik chegarasi va majburiy sug‘urtadan 
iborat. Ikkinchisi, anglo-sakson modeli (AQSH 
Restatement Third va Greenman pretsedenti, 
Vioxx/Zantac/Purdue tipidagi MDL) qat’iy javob-
garlikning sud orqali shakllanishi va ommaviy 
sud da’volari (mass tort/class action) instituti or-
qali ishlaydi. Uchinchi model Skandinaviya/Yapo-
niya nou-fault modeli (Läkemedelsförsäkringen, 
PMDA Relief System, AQSH VICP) sud yo‘lini 
sug‘urta asosidagi maxsus kompensatsiya jam-
g‘armasi bilan almashtiradi. EI 2024/2853-sonli 
yangi direktivasi bu uch modelni ma’lum daraja-
da uyg‘unlashtiradi: u kontinental qat’iy javob-
garlikni isbot yukini yengillashtirish va dalillarni 
oshkor etish bilan birlashtiradi.

Nemis modelining O‘zbekiston uchun mos-
lashuvi. O‘zbekiston uchun amalda eng maqbul 
yo‘l nemis modelining moslashtirilgan versi-
yasi, chunki: birinchidan, bizning fuqarolik hu-
quqi an’anasi pandektik tizimga asoslanadi; ik-
kinchidan, “Marion Biotech” kabi xorijiy ishlab 
chiqaruvchilar holatlarida sababiyat prezump-
siyasi va dalillarni oshkor etish huquqi mahal-
liy importchi orqali xorijiy ishlab chiqaruvchini 
sudga jalb qilish imkonini beradi; uchinchidan, 
majburiy sug‘urta tizimi farmatsevtika tarmo-
g‘ining moliyaviy barqarorligini ta’minlaydi. 
2026-yil 5-maydagi Farmonda (President of 
the Republic of Uzbekistan, 2026a) xususiy 
sektorning tibbiy xizmatlardagi ulushini 30 fo-
izga yetkazish va transplantatsiya kabi yuqori 
xavfli faoliyat turlari bo‘yicha kompensatsiya 
mexanizmlarini belgilash vazifasi xuddi shu 

yo‘nalishga to‘g‘ri keladi: xususiy sektor ulushi 
qancha katta bo‘lsa, qat’iy javobgarlik va maj-
buriy sug‘urta tizimi shunchalik zarurdir.

Doc-1 Max ishining qiyosiy-huquqiy rein-
terpretatsiyasi. Doc-1 Max ishi qiyosiy-huquqiy 
tahlil uchun unikal materialdir. Agar Germaniya 
AMG 84-§ rejimi qo‘llanilganda “Marion Biotech” 
avtomatik tarzda qat’iy javobgarlik subyekti bo‘-
lar edi, chunki dietilen glikolning toksik miqdori 
me’yordan oshib ketgan; AMG 84(2)-§ sababiyat 
prezumpsiyasi qo‘llanilar edi; AMG 84a§ asosida 
jabrlangan oilalar “Marion Biotech” va “Quramax 
Medical”dan ichki dalillarni so‘rab olishlari mum-
kin edi; AMG 88-§ bo‘yicha kompensatsiya hajmi 
har bir vafot etgan bola uchun 600 000 yevrolik 
renta darajasida bo‘lar edi (jami 68 × 600 000 
€ ≈ 40 mln € bu hozirgi 75,6 mlrd so‘m ≈ 6 mln 
USD dan 6-7 marta ko‘p). Agar EU 2020/1828 
vakillik da’vosi mexanizmi mavjud bo‘lganda, 
Iste’molchilar huquqlarini himoya qilish jamiyati 
tipidagi tashkilot 86 ta jabrlangan oila nomidan 
yagona da’vo qila olar edi.

Xulosa 
Tadqiqot natijasida quyidagi asosiy xulosalar 

shakllantirildi.
Birinchidan, farmatsevtika faoliyati to‘g‘ri-

sidagi qonunchilikni buzganlik uchun fuqaro-
lik-huquqiy javobgarlik instituti O‘zbekistonda 
umumiy delikt huquqi normalari (FK 985, 991, 
1006–1022-moddalari) doirasida ko‘rib chiqil-
moqda, biroq farmatsevtik mahsulotning maxsus 
xususiyatlari (xavf manbai, latent zarar, axborot 
asimmetriyasi, malakali mutaxassis doktrinasi) 
hisobga olinmagan. Taklif: Fuqarolik kodeksiga 
“Farmatsevtik mahsulotning kamchiliklari tufayli 
zarar yetkazganlik uchun javobgarlik” deb nom-
langan yangi 1017¹-modda kiritish, unda Arznei-
mittelgesetz 84-§ ga o‘xshash qat’iy javobgarlik 
(strict liability) rejimi belgilansin: ishlab chiqa-
ruvchi, importchi va vakolatli vakil aybdorligidan 
qat’i nazar javob beradi.

Ikkinchidan, isbot yukining mutlaq holda 
jabrlanuvchi zimmasiga yuklatilishi farmatsevti-
ka sohasi spetsi�ikasiga zid keladi, chunki klinik 
va farmakologik dalillar deyarli butunlay ishlab 
chiqaruvchi qo‘lida bo‘ladi. Taklif: FK ga “Farmat-
sevtik mahsulot bilan bog‘liq sababiyat prezump-
siyasi” moddasi kiritilsin (nemis 84(2)-§ AMG 
va EU 2024/2853 10-moddasi modeli bo‘yicha): 
agar dori vositasi konkret holatda zararni keltirib 

chiqarish qobiliyatiga ega bo‘lsa, sababiy bog‘-
liqlik prezumpsiya qilinadi; ishlab chiqaruvchi 
va importchi sud talabiga binoan klinik sinovlar, 
sifat nazorati, pharmacovigilance hujjatlarini taq-
dim etishga majbur bo‘lsin.

Uchinchidan, O‘RQ–399/O‘RQ–928 Qonuniga 
“Farmatsevtik tadbirkor uchun majburiy profes-
sional javobgarlik sug‘urtasi” moddasini kiritish 
(AMG 94-§ ga muvo�iq). Minimal qoplash dara-
jasi: bir holat uchun 2 mlrd so‘m, yillik agregat 
50 mlrd so‘m. Bu Doc-1 Max kabi fojialar vaqtida 
jabrlanuvchilarning kompensatsiya olishini ish-
lab chiqaruvchining moliyaviy holatidan mustaqil 
qiladi. Sug‘urta to‘lashga obyekti yo‘q importchi-
lar uchun 2026-yil 5-may Farmoni bilan ta’sis 
etilgan Tibbiyot tashkilotlarini rivojlantirish jam-
g‘armasi (President of the Republic of Uzbekistan, 
2026a) doirasida kafolat fondi tashkil etilsin.

To‘rtinchidan, klinik tadqiqotlar uchun 
majburiy sug‘urta talabi joriy etish maqsadga 
muvof�iq (EU 536/2014 Reglamentining 76-mod-
dasiga muvo�iq): har qanday klinik sinov ishtirok-
chisining sog‘lig‘iga yetkazilishi mumkin bo‘lgan 
zarar uchun sug‘urta yoki bank kafolati shakldagi 
kompensatsiya mexanizmi bo‘lishi shart, minimal 
qoplash bir ishtirokchi uchun 1 mlrd so‘m.

Beshinchidan, 2026-yil 5-maydagi qaror 
(President of the Republic of Uzbekistan, 
2026b) bilan tibbiyot tashkilotlari uchun yago-
na litsenziya talablari va xalqaro akkreditatsiya 
tizimi joriy etilayotgan sharoitda, sog‘liqni 
saqlash boshqaruvi samaradorligini oshirishga 
qaratilgan Farmon (President of the Republic of 
Uzbekistan, 2026c) doirasida farmatsevtik ko‘r-
satmalar va klinik protokollarning huquqiy ma-
qomini aniqlashtirish, ularga rioya qilmaslik fu-
qarolik javobgarligining mustaqil asosi sifatida 
e’tirof etilishi maqsadga muvo�iqdir. Shu bilan 
birga, Oliy Sud Plenumining 2000-yil 28-aprel 
7-son qarori bugungi sharoitlarga moslashtiri-
lib, farmatsevtik mahsulot kamchiliklari bilan 
bog‘liq sud amaliyotini birlashtirgan yangi tu-
shuntirish qarorining qabul qilinishi maqsadga 
muvo�iqdir.

Mazkur takliflarni amalga oshirish O‘z-
bekiston farmatsevtika sohasini xalqaro 
huquqiy standartlar darajasiga ko‘tarishga, 
fuqarolarning sog‘liq va hayotga bo‘lgan 
konstitutsiyaviy huquqini real ta’minlashga, 
mamlakatning xalqaro klinik tadqiqotlar va 
investitsiyalar uchun jozibadorligini oshirish-
ga xizmat qiladi.

